
KICHIK BIZNES VA XUSUSIY 
TADBIRKORLIKNING 
RIVOJLANISHIDA OILAVIY 
TADBIRKORLIKNING O‘RNI

Raximov Baxromjon Ibroximovich
Namangan muhandislik-texnologiya instituti dotsenti 

Saloxiddinov Zuxriddin Nuriddin o‘g‘li 
Namangan muhandislik-texnologiya instituti magistranti 

Annotatsiya: Ushbu maqolada oilaviy tadbirkorlik mohiyati yoritilgan va ko‘plab mamlakatlarda ayniqsa, O‘zbekistonda 
oila muqaddas sanaladi. Mamlakatimiz oilalarida tomorqadan unumli foydalanish orqali oila ro‘zg‘origa zarur bo‘lgan 
mahsulotlarni uyda yetishtirish, ortiqcha qismini bozorga oborib sotish borasida yetarlicha tajriba to‘plangan.

Kalit so‘zlar: tadbirkorlik, kichik biznes, oilaviy tadbirkorlik, daromad, ishchi kuchi, migratsiya.
Abstract: This article highlights the essence of family business, and in many countries, especially in Uzbekistan, the family 
is considered sacred. Families of our country have accumulated enough experience in growing the products necessary 
for the family’s livelihood at home, and selling the surplus on the market through the productive use of the farm.

Key words: entrepreneurship, small business, family business, income, workforce, migration.
Аннотация: В данной статье освещена суть семейного бизнеса, а во многих странах, особенно в Узбекистане, 
семья считается священной. Семьи нашей страны накопили достаточный опыт выращивания продуктов, необ-
ходимых для существования семьи, в домашних условиях, а также реализatsiи излишков на рынке посредством 
продуктивного использования хозяйства.

Ключевые слова: предпринимательство, малый бизнес, семейный бизнес, доходы, рабочая сила, мигрatsiя.

K I R I S H
O‘zbekiston Respublikasi Prezidentining 2023-yil 31-yanvaridagi PQ-39-sonli “Oilaviy tadbirkorlikni rivoj-

lantirish dasturlari doirasida aholining biznes tashabbuslarini qo‘llab-quvvatlashni yangi bosqichga olib chiqish-
  ga doir qo‘shimcha chora-tadbirlar to‘g‘risida”gi Qaroriga muvofiq mahallalarda kichik biznes va tadbirkorlik 
muhitini yanada yaxshilash, yoshlar va xotin-qizlar daromadli mehnat bilan band qilish borasidagi tadbirlarni 
tizimli ravishda davom ettirish rejalashtirilgan.

Chunki bu soha vakillarini asossiz ravishda tekshirish holatlari ko‘p. Ochig‘ini aytganda, tadbirkorlikning 
erkin rivojlanishiga o‘zimiz – davlat idoralari yo‘l qo‘ymayapmiz. Hech kimga kerak bo‘lmagan tartib-taomillar 
hamon saqlanib qolmoqda, joylarda ko‘pgina amaldorlar faqat o‘z shaxsiy manfaatini o‘ylab ish ko‘rmoqda” 
ushbu fikrlaridan tadbirkorlik faoliyati va tadbirkorlar iqtisodiyot uchun nechog‘lik muhim ahamiyat kasb etishini 
ko‘rishimiz mumkin.

Mamlakatimizda tadbirkorlik subyektlarining huquqlari va qonuniy manfaatlarini ishonchli himoya qilish, 
xususiy mulkning qonuniy hamda amaliy jihatdan ustuvor rolini ta’minlash, iqtisodiyotda davlat ulushini 
bosqichma-bosqich kamaytirishga qaratilgan aniq manzilli chora-tadbirlar amalga oshirib kelinmoqda O‘zbeki-
ston Respublikasi Prezidenti Mirziyoyev Shavkat Miromonovich ta’kidlaganlaridek: “Bizning bosh vazifamiz 
– tadbirkorlikni rivojlantirishni rag‘batlantirish uchun eng qulay shart-sharoitlar yaratishni ta’minlashdir. Biznes 
bilan shug‘ullanayotgan har kishida davlat tomonidan qo‘llab-quvvatlanishiga astoydil ishonch bo‘lishi shart. 
Odamlar biznes bilan shug‘ullanishdan manfaatdor bo‘lishi zarur. Tadbirkor va xalq boy bo‘lsa – mamlakat ham 
boy bo‘ladi” [1].

Xususiy tadbirkorlikning afzalliklari: birinchidan, xususiy tadbirkorlik bilan shug‘ullanish uchun ruxsat olish 
xo‘jalik shirkatlariga nisbatan soddalashtirilgan, ya’ni xususiy tadbirkor davlat ro‘yxatidan o‘tganidan keyin, 

Syuridik shaxs tashkil etmasdan faoliyat yuritishi mumkin. Bunda xususiy tadbirkor bankda hisob raqami ochishi 

va o‘z hamkorlari bilan naqd pulsiz hisob-kitobni amalga oshirishi mumkin. Ikkinchidan, soliqqa tortishning sod-
dalashtirilgan tizimi qo‘llaniladi. Bundan tashqari, to‘la mustaqillik harakatdagi erkinlik va tezkorlik, barcha foyda 
faqat mulkning yolg‘iz egasiga kelib tushadi va u ko‘proq ishlashga raqobatlantiradi.

Oilaviy (tadbirkorlik – oila a’zolari tomonidan tavakkal qilib va o‘z mulkiy javobgarligi ostida daromad (foyda) 
olish maqsadida amalga oshiriladigan tashabbuskorlik faoliyatidir. Oilaviy tadbirkorlik o‘z, ishtirokchilarining ixti-
yoriyligiga asoslanadi. Oilaviy tadbirkorlik yuridik shaxs tashkil etgan holda amalga oshirilishi mumkin.

Oilaviy korxona uning ishtirokchilari tomonidan tovarlar ishlab chiqarish (ishlar bajarish, xizmatlar ko‘rsatish) 
va sivilizatsiya qilishni amalga oshirish uchun ixtiyoriy asosda, oilaviy korxona ishtirokchilarining ulushli yoki 
birgalikdagi mulkida bo‘lgan umumiy mol-mulk, shuningdek, oilaviy korxona ishtirokchilaridan har birining mol-
mulki negizida tashkil etiladigan kichik tadbirkorlik subyektidir. Oilaviy korxona faoliyati uning ishtirokchilarining 
shaxsiy mehnatiga asoslanadi. Oilaviy korxona tadbirkorlik subyektlarining tashkiliy-huquqiy shakllaridan biridir. 
Oilaviy korxona faoliyatni faqat yuridik shaxs tashkil etgan holda amalga oshirishi mumkin. Oilaviy korxona o‘z 
mulkida alohida mol-mulkka ega bo‘lishi, o‘z nomidan mulkiy va shaxsiy nomulkiy huquqlarni olishi hamda 
amalga oshirishi, zimmasiga majburiyatlar olishi, sudda da’vogar va javobgar bo‘lishi mumkin. Oilaviy korxona 
qonun hujjatlariga muvofiq xodimlarni yollashni amalga oshirishi mumkin. Oilaviy korxona ishtirokchilarining 
va uning yollanma xodimlarining umumiy soni kichik tadbirkorlik subyektlari xodimlarining qonun hujjatlarida 
belgilangan o‘rtacha yillik sonidan ko‘p bo‘lishi mumkin emas. Unda oilaviy korxona ishtirokchilarining eng kam 
soni ikki kishidan oz bo‘lmasligi kerak. Oilaviy korxona ishtirokchilari: oila boshlig‘i, uning xotini (eri), bolalari va 
nabiralari, ota-onasi, mehnatga qobiliyatli yoshga to‘lgan boshqa qarindoshlari (bolalari va nabiralarining erlari 
(xotinlari), tug‘ishgan hamda o‘gay aka-uka va opa-singillari, ularning erlari (xotinlari) hamda bolalari, tog‘a va 
amaki hamda amma va xolalari) oilaviy korxona ishtirokchilari bo‘lishi mumkin. Oilaviy korxona boshlig‘i yuridik 
va jismoniy shaxslar bilan o‘zaro munosabatlarda oilaviy korxona nomidan uning boshlig‘i ish ko‘radi.

T A D Q I Q O T  M E T O D O L O G I YA S I
Xorijiy olimlarning mavzuga doir ilmiy adabiyotlari va maqolalarini o‘rganish hamda xorijiy kompaniyalarning 

bu boradagi tajribalarini tahlil qilish asosida mualliflik yondashuvlari keltirilgan. Shuningdek, maqolaning ilmiy 
va amaliy ahamiyatini oshirish maqsadida O‘zbekiston Respublikasi davlat statistika qo‘mitasi ma’lumotlarini 
statistik tahlil usullari (dinamik va qiyosiy tahlil usullari)dan foydalanilgan. 

Kichik biznesning innovatsion rivojlanishining turli hududiy modellarini shakllantirish xususiyatlarini belgi-
lovchi jarayonlarning tegishli tavsifi uchun iqtisodiy voqelikning subyektiv tabiatiga muvofiq takomillashtirilgan 
tadqiqot paradigmasi asosida uslubiy yondashuv taklif etiladi. 

Taklif etilayotgan nazariy va uslubiy yondashuv iqtisodiy-qiymatli, tashkiliy-institutsional, texnik-iqtisodiy, 
sikl-vaqt o‘lchovlarini o‘z ichiga olgan ko‘p o‘lchovli fazoviy-vaqt koordinatalari tizimidan foydalanish, bu esa 
ta’sirning asosiy turlarini hisobga olishga imkon beradi. Kichik biznesning mahalliy tizimlarining innovatsion 
jarayonlarni tashkil etishning muayyan shakllarini yaratish qobiliyatiga qarab paydo bo‘ladi.

T A H L I L  V A  N A T I J A L A R . 
Imtiyozli kreditlar berilish tartibi:

● dehqon xo‘jaliklari va kichik biznes subyektlariga qishloq xo‘jaligi yer uchastkalarini uzoq muddatli ija-
raga berish uchun 50 mln. so‘mgacha kafolatsiz kreditlar beriladi;

● hokim yordamchilari tavsiyalari asosida mahallalarda ishlab chiqarish, xizmat ko‘rsatish va hunarmand-
chilikni kengaytirish, aholi va uy xo‘jaliklari bilan hamkorlikni kengaytirishga qaratilgan tadbirkorlarning 
loyihalari uchun 300 mln. so‘mgacha kredit ajratildi. Shu bilan birga, kredit oluvchi loyihada kamida 30 
foiz ulush bilan ishtirok etishi kerak;

● kreditlar bo‘yicha o‘z vaqtida to‘lovlarni amalga oshiradigan kichik biznes subyektlariga o‘z faoliyatini 
yanada kengaytirish uchun imtiyozli kreditdan qayta foydalanishga ruxsat beriladi!

● hokim yordamchisining tavsiyasiga binoan 10 mln. so‘mgacha (hunarmandlar uchun 20 mln. so‘mgacha) 
kredit summasining bir qismi naqd pul olish imkoniyati cheklangan holda bank kartalariga o‘tkaziladi.

2022-yilda kichik tadbirkorlik subyektlarining YAIMdagi ulushi 50,5 % ni tashkil etdi. Kichik tadbirkorlik 
subyektlarining soni har 1000 aholiga 13,9 birlikni tashkil qildi. 2022-yilda 49,8 mingta yangi kichik korxona va 
mikrofirmalar (fermer va dehqon xo‘jaliklarisiz) tashkil qilindi, bu o‘tgan yilning shu davriga nisbatan 6,2 foizga 
kam demakdir.

1-chizma: 2022-yilda kichik tadbirkorlik subyektlarining iqtisodiy faoliyat turlari bo‘yicha ulushi, % da [2]

1-jadval: Namangan viloyatida kichik biznes va xususiy tadbirkorlikning ulushi
Yillar YaHM Sanoat Qurilish Bandlik
2010 76,0 42,6 84,6 78,7
2011 78,7 44,9 86,2 80,2
2012 78,4 48,6 85,8 80,7
2013 79,5 50,9 92,4 81,7
2014 79,7 59,9 94,2 83,0
2015 77,5 62,0 94,6 83,3
2016 78,6 69,4 95,1 83,3
2017 79,6 72,6 92,4 83,5
2018 79,6 72,0 91,8 83,0
2019 75,0 56,7 95,4 83,0
2020 73,7 50,0 91,3 82,0
2021 73,5 49,2 93,5 81,7

2022-yilda kichik biznes va xususiy tadbirkorlik subyektlarining YAHM dagi ulushi 65,9 % ni tashkil etdi.
Kichik biznes subyektlarining soni har 1000 aholiga 11,5 birlikni tashkil qildi. 2022-yilda 3354 ta yangi kichik 

korxona va mikrofirmalar (fermer va dehqon xo‘jaliklarisiz) tashkil qilindi, bu o‘tgan yilning shu davriga nisbatan 
9,8 foizga ko‘p (Andijon viloyati misolida).

Iqtisodiy faoliyat turlari bo‘yicha eng ko‘p kichik korxona va mikrofirmalar savdoda 1053 ta, qishloq, o‘rmon 
va baliqchilik xo‘jaligida 1026 ta, sanoatda 591 ta, qurilishda 140 ta, yashash va ovqatlanishda 99 ta, tashish 
va saqlashda 86 ta tashkil etilgan.

2018-yilda Namangan viloyatida 2,5 mingdan ortiq yangi tadbirkorlik korxona va tashkilotlari tashkil etilib, 
bu 2017-yilga nisbatan 1,2 foizga ko‘paygan. Shuningdek, faoliyati tugatilgan korxona va tashkilotlaring soni 
o‘tgan yilning shu davriga nisbatan 1,4 foizga ko‘paygan hamda ularning soni 1758 mingtani tashkil etgan. 
Buning natijasida 2018 yil faoliyat ko‘r satayotgan korxona va tashkilotlar soni 1,1 foiz ga o‘sgan hamda ularning 
umumiy soni 19952 mingtani tashkil etgan. Faoliyat ko‘rsatayotgan korxonalar va tashkilotlarning asosiy ulushi 
Namangan shahrida (40,7 foiz), Chust (7,8 foiz), Namangan tumani (7,1 foiz)va To‘raqorg‘on (5,9 foiz) tuman-
lari hissasiga to‘g‘ri keladi [3].

ta’kidlab o‘tishimiz lozim. Kichik biznesda bandlarning 62 foizidan ko‘prog‘i yakka tartibdagi tadbirkorlikda band 
bo‘lsa, atigi 16 foizi kichik korxona va mikrofirmalarga to‘g‘ri kelmoqda. Kichik korxonalarning bandlikdagi past 
darajalari Navoiy (11,3 %), Qashqadaryo (12,4 %) va Toshkent viloyatiga (13,2%) to‘g‘ri kelmoqda. Kichik 
biznesda bandlarning 34,2 foizi qishloq xo‘jaligida, 12,7 foizi – sanoatda, 11,6 foizi qurilishda, savdoda 13,4 
foizi va 28,1 foizi xizmatlar sohasida band [4].

Ilg‘or ilm-fan yutuqlariga asoslangan kichik biznes va xususiy tadbirkorlikning yetarli darajada rivojlan-
masligi sabablari hamda rivojlantirish chora-tadbirlari.

● ushbu yo‘nalishdagi faoliyatni tashkil etishning katta hajmdagi 

● mablag‘larni taqozo etishi; 

● ulardagi xavf-xatar (risk) darajasining yuqoriligi; 

● tadbirkorlardan maxsus bilim va malakalarning taqozo etilishi;

● texnik va texnologik asosning mavjud emasligi; 

● mahsulot va xizmat bozoridagi raqobatning kuchliligi; 

● kapital aylanish tezligining pastligi.

X U L O S A 
Kichik biznes va xususiy tadbirkorlikning barqaror rivojlanishi mamlakat iqtisodiyotining taraqqiy etishini 

ta’minlaydi. Aholi bandligini ta’minlashdagi mazkur sohaning ahamiyati soha uchun yanada e’tiborni kuchayti-
rish lozimligini ko‘rsatadi. Demak, kichik biznes va xususiy tadbirkorlik sohasida tarkibiy o‘zgarishlar, imkoniyat 
va imtiyozlarni muntazam amalga oshirish har jihatdan mamlakat iqtisodiyoti rivojiga xizmat qiladi.

Foydalanilgan adabiyotlar ro‘yxati:

2. O‘zbekiston statistika qo‘mitasi www.stat.uz 
3. Muxitdinov, Sh. Z. (2021). Tadbirkorlik subyektlarida xatarlarni boshqarishning nazariy-uslubiy asoslari // Scientific 

progress, 1(6), 939-943.
4. O‘zbekiston Respublikasi Prezidentining 2017-yil 17-avgustdagi “Tadbirkorlik faoliyatini rivojlantirishni qo‘llab-quvvat-

lash davlat jamg‘armasini tashkil qilish to‘g‘risida”gi qarori.

